
አንድ ቀን ጥንቸል በወንዝ ዳር እየሄደች ነበር።

ጉማሬም እዚያው ነበር። እየተንሸራሸረና ጥሩ

ለምለም ሳር እየበላ ነበር።

ጉማሬ ጥንቸልን አላያትም ነበርና ድንገት

እግሯን ረገጣት። ጥንቸልም በጉማሬ ላይ

መጮህ ጀመረች። ‹‹አንተ ጉማሬ! እግሬ ላይ

እንደቆምክበት አይታይህም?››

ጉማሬም ጥንቸልን ይቅርታ እንድታደርግለት

ጠየቃት። ‹‹ይቅርታ። አላየሁሽም እኮ። እባክሽ

ማሪኝ!›› አላት። ጥንቸል ግን አልሰማም ብላ

ጮኸችበት። ‹‹አውቀህ ነው ያደረከው! አንድ

ቀን አሳይሃለሁ! ዋጋህን ታገኛለህ!››
አለችው።

ጥንቸል እሳትን ፈልጋ ሄደችና ስታገኛት ‹‹ሂጂ፣

ጉማሬ ከውኃ ውስጥ ሳር ሊግጥ ሲወጣ

አቃጥዪው። እግሬን አይረግጠኝ መሰለሽ!››
አለቻት። እሳትም ‹‹ችግር የለም ጥንቸል

ወዳጄ። ያልሽኝን እፈጽምልሻለሁ›› አለቻት

በኋላም ጉማሬ ከወንዙ ርቃ ሳር ስትግጥ

‹‹ውሽ!›› ብላ እሳት ከተፍ አለችባት። ነበልባሉ

የጉማሬን ጸጉር ያቃጥለው ጀመር።

ጉማሬ እየጮኸ ወደ ውኃ ሮጠ። ጸጉሩ በሙሉ

በእሳት ተቃጠለ። ጉማሬ ማልቀስ ቀጠለ።

‹‹ጸጉሬን እሳት አቃጠለብኝ! ጸጉሬ በሙሉ

አለቀ! ቆንጆ ጸጉሬን!››

ጥንቸል የጉማሬ ጸጉር በመቃጠሉ ተደሰተች።

እና እስካሁን እሳትን ፍራቻ ጉማሬ ከውኃ ርቆ

አይሄድም።

